
ఇచ్చితిఁగొన్నిపృచ్ఛకుల నీయఁగఁజేసితిఁగొన్ని  ప్రశ్న లె 

ట్లిచ్చినఁగానివానిద్యజియింప, కదల్పకపూర్తిచేసి నా 

యిచ్చనుదీర్చియుంట క్షమియింపుడుచేసినతప్పుఁ జెప్పితిన్ 

బొచ్చెములేని ప్రేమననుబూర్ణమతింగనుఁడో మహాశయుల్ 


అభ్రగంగా వేగ మది యెట్టిదో యంచు

          నిసుక ముద్దల నడ్డ మిడిన యట్లు 

ప్రళయాగ్ని హోత్రమేపాటిదియో యంచు

          దూది బోరెంబులు త్రోసినట్లు 

కడునగాధంబైన కడలి లోతెఱుఁగంగ

          మూర పుల్లను గొల్వఁబూని నట్లు 

వేఁడి వెల్గున కెంత వేఁడి గల్గునొ యంచు

          నవనీతపు పరీక్ష నడిపినట్లు 


ఆంధ్ర జగమెల్ల శతవధానాది చిత్ర 

కార్యముల మెచ్చఁజేసి యఖండ కీర్తి 

బిరుదములఁగొన్న మిమ్ము నేఁడెఱుక మాని 

చేసితిఁ బరీక్ష, సైచి నా చేసినట్టి 

యపకృతిని మర్వుఁడయ్య మహాత్ములార! 


ప్రథమమౌ బాలసరస్వతీ బిరుద వ

          ర్యము గోపభూపుచే నందినారు 

ఆశుకవీంద్ర సింహాంకంబు విక్రమ

          సింహపురంబునఁ జెందినారు 

అలచెన్నపురసభయం దాశుకవి చక్ర

          వర్త్యభిధానంబుఁ బడసినారు 

అవధానిపంచాన నాహ్వయంబును భావ

          పరకవిబుధులచేఁ బొందినారు

